
Sanatkumaraproktam Vishnuraksha Stotram

సనత్కుమారప్రోక్తం   విష్ణురక్షాస్తోత్రమ్ 
Document Information

Text title : Sanatkumaraproktam Vishnuraksha Stotram

File name : sanatkumAraproktaMviShNurakShAstotram.itx

Category : vishhnu, vishnu, bRRihannAradIyapurANa, raksha, stotra

Location : doc_vishhnu

Proofread by : PSA Easwaran

Description/comments : bRRihannAradIyapurANa | pUrvabhAga | adhyAya 71/114-126||

Latest update : November 16, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 16, 2024

sanskritdocuments.org



Sanatkumaraproktam Vishnuraksha Stotram

సనత్కుమారప్రోక్తం   విష్ణురక్షాస్తోత్రమ్ 

అథవా కేశవాద్యైస్తు  రక్షాం కుర్యాత్ప్రయత్నతః ।
కేశవః పాతు పాదౌ మే జఙ్ఘే నారాయణోఽవతు ॥ ౧౧౪॥
మాధవో మే కటిం పాతు గోవిన్దో గుహ్యమేవ చ ।
నాభిం విష్ణుశ్చ  మే పాతు జఠరం మధుసూదనః ॥ ౧౧౫॥
ఊరూ త్రివిక్రమః   పాతు హృదయం పాతు మే నరః ।
శ్రీధరః  పాతు కణ్ఠం  చ హృషీకేశో ముఖం మమ ॥ ౧౧౬॥
పద్మనాభః స్తనౌ  పాతు శీర్షం  దామోదరోఽవతు ।
ఏవం విన్యస్య చాఙ్గేషు  జపకాలే తు సాధకః ॥ ౧౧౭॥
నిర్భయో జాయతే భూతవేతాలగ్రహరాక్షసాత్  ।
పునర్న్యసేత్ప్రయత్నేన ధ్యానం కుర్వన్సమాహితః ॥ ౧౧౮॥
పురస్తాత్కేశవః పాతు చక్రీ జామ్బూనదప్రభః  ।
పశ్చాన్నారాయణః శఙ్ఖీ నీలజీమూతసన్నిభః ॥ ౧౧౯॥
ఊర్ద్ధ్వమిన్దీవరశ్యామో   మాధవస్తు గదాధరః ।
గోవిన్దో దక్షిణే పార్శ్వే ధన్వీ చన్ద్రప్రభో   మహాన్ ॥ ౧౨౦॥
ఉత్తరే హలధృగ్విష్ణుః  పద్మకిఞ్జల్కమసన్నిభః  ।
ఆగ్నేయ్యామరవిన్దాక్షో  ముసలీ మధుసూదనః ॥ ౧౨౧॥
త్రివిక్రమః   ఖడ్గపాణిర్నైరృత్యాం   జ్వలనప్రభః  ।
వాయవ్యాం మాధవో వజ్రీ తరుణాదిత్యసన్నిభః ॥ ౧౨౨॥
ఐశాన్యాం పుణ్డరీకాక్షః  శ్రీధరః  పట్టిశాయుధః  ।
విద్యుత్ప్రభో హృషీకేశ ఊర్ద్ధ్వే  పాతు సముద్గరః  ॥ ౧౨౩॥
అధశ్చ పద్మనాభో మే సహస్రాంశుసమప్రభః   ।
సర్వాయుధః సర్వశక్తిః  సర్వాద్యఃసర్వతోముఖః ॥ ౧౨౪॥
ఇన్ద్రగోపప్రభః   పాయాత్పాశహస్తోఽపరాజితః ।

సనత్కుమారప్రోక్తం   విష్ణురక్షాస్తోత్రమ్ 

స బాహ్యాభ్యన్తరే దేహమవ్యాద్దామోదరో  హరిః ॥ ౧౨౫॥
ఏవం సర్వత్ర నిశ్ఛిద్రం  నామద్వాదశపఞ్జరమ్  ।
ప్రవిష్టోఽహం   న మే కిఞ్చిద్భయమస్తి కదాచన ॥ ౧౨౬॥
ఏవం రక్షాం విధాయాథ దుర్ద్ధర్షో  జాయతే నరః ।
సర్వేషు నృహరేర్మన్త్రవర్గేష్వేవం   విధిర్మతః ॥ ౧౨౭॥
ఇతి నారదపురాణే పూర్వభాగే ఏకసప్తతితమాధ్యాయాన్తర్గతం
సనత్కుమారప్రోక్తం   విష్ణురక్షాస్తోత్రంసమాప్తమ్   ।
బృహన్నారదీయపురాణ ।పూర్వభాగ । అధ్యాయ ౭౧/౧౧౪-౧౨౬॥

